
Päärnažäʹššväʹlddšeeʹǩǩ da sääʹmvuuʹdin jälsteeʹji 
päärnai teivvmõõžž 

Äiʹǧǧ: 20.9. čiâss 9:00–11:00, 21.9. čiâss 8:30–10:30 ja 12:00–14:00, 22.9. čiâss 8:45–10:45 

Päiʹǩǩ: Ougglõsteivvmõš  

Pääiʹǩ âʹlnn: päärnažäʹššväʹlddšek Elina Pekkarinen, jeärbužtuʹtǩǩeei Anton Schalin, 

sääʹmteeʹǧǧ nuõripiisar Elli-Marja Hetta de 

• 20.9. uʹčteeʹl da 6 pââiškooulâkksaž päärna (nuõrttsäämas)  

• 21.9. čiâss 8:30 kueʹhtt uʹčteeʹl, 6 pââiškooulâkksaž päärna (tâʹvvsäämas) 

• 21.9. čiâss 12:00 uʹčteeʹl, 7 pââiškooulâkksaž päärna (tâʹvvsäämas) 

• 22.9. uʹčteeʹl ja 8 pââiškooulâkksaž (aanarsäämas)  

Päärnažäʹššväʹlddšeǩ teeivai sääʹmvuuʹdin jälsteeʹjid päärnaid õhttsažtuâjast sääʹmteeʹǧǧ  

nuõrisuåvtõõzzin čõhččmannust 2021. Teivvmõõžžid jäʹrjste õhttsõʹžže nellj, što mieʹldd 

vuåǯǯu vuässõõttjid jeeʹres sääʹmvuuʹdin da pukin sääʹmǩiõl äʹrttlin Lääʹddjânnmest. 

Teivvmõõžžin kuʹlle päärnai vuäinnmõõžžid õõutverddsažvuõđâst, da tõin teâddjõʹvve 

jeärbõʹžžen säʹmmlažvuõđ miârkktõʹsse, sääʹmǩiõli âânnmõʹšše , vuuʹd kääzzkõõzzid da 

kulttuuʹre de kuʹǩes jäämkõõskid kollʼjeei teeʹmm. 

Säʹmmlažvuõtt mieʹrǩǩii nuõrid vuäʹppõsuʹvddjid ouddmiârkkân jieʹnnǩiõl da sookk, kååʹtt 

leävvni Lääʹddjânnam raaji åålǥbeälla. Säʹmmlažvuõđâst vääžnʼjummsen ǩiččlõʹdde ǩiõl da 

sooǥǥ lââʹssen eeuʹnid, musiikk, noorõõttmõõžž, neävv da pihttâz, puõccu da pieʹnne de luâđ 

rääuh da puuʹttesvuõtt. Vääžnʼjummsen õʹnne rääuh kuullâd da šõddâd säʹmmlažvuõʹtte: “ 

Lij pueʹrr leeʹd tän kulttuuʹrest, piâssâd jeälltâʹtted ǩiõl da kulttuur,” tuâddai õhtt 

vuäʹppõsuʹvddjin. Säʹmmlažvuõđ äärv ǩiččlõʹdde puârrnemårra  ouddlest. 

Sääʹmǩiõl mättʼtõs da vueiʹtlvažvuõđ ââʹnned ǩiõl vaajtâʹlle vooudlânji. Õõutâst 

tâʹvvsäʹmmlast äʹrttlest miâlggâd puk mättʼtõs lij vuäǯǯamnalla säämas, da tän äʹrttel 

mättʼtõõttjid tâʹvvsääʹmǩiõl leäi še ravvsab ǥu lääʹddǩiõl.  Aanarsäʹmmlaž äʹrttel mättʼtõõtti 

leʹjje sääʹmǩiõl klaassâst, koʹst mättʼtõs leäi aanarsäämas leša mättǩeeʹrj leʹjje lääddas. 

Nuõrttsääʹmǩiõllsaž äʹrttlest kueiʹt sääʹmǩiõl mättčiâss lââʹssen jeeʹres mättʼtõs leäi  

leämmaš vuäǯǯamnalla säämas, leša ǥu väʹlddvueʹzz jieʹnnǩiõll leäi lääʹddǩiõll, mättʼtõʹtte  

sij lääddas. Nuuʹbbest tâʹvvsäʹmmlast äʹrttlest sääʹmǩiõl mättʼtõs leäi pâi kueʹhtt mättčiâss 

neäʹttlest. 

Jäänbõʹsse ååʹn teivvum päärnaid pääiʹǩ mainsted säämas liâ sami occanj, da ǩiõl 

silttummuš ǩiččlõʹdde tõʹnt uuʹccbõʹžžen. Siʹjjid lääʹddǩiõll leäi vuõss-sâjjsaž ǩiõll škooulâst, 

taaurõõžži da puärrsivuiʹm de kääzzkõõzzi, mâʹt-a tiõrvâsvuõtthuõl äššõõttâmǩiõllan. 

Pieʹǩǩ mainste, što leʹjje leämmaš sääʹmǩiõllsaž peiʹvvpääiʹǩest, leša ǥu škooulâst 

sääʹmǩiõllsaž klaass leʹbe mättʼtõõzz lokku vääʹldǩâni mainste vuõss-sââʹjest lääddas, lij 

ǩiõllsilttummuš mâŋŋa tâʹst huânnʼnam. Sääʹmǩiõlid ǩiččlõʹdde ärvvsõʹžžen da tõid haaʹlee 

mättjed lââʹzz. 

Sääʹmǩiõllsõʹžže kulttuurtaʹrjjõʹsse šiõttlõʹvve jeeʹres nalla ǩiõllsiltteem määinast. 

Vuäʹppõsuʹvddi mainste, što siõmm päärnaid lij taʹrjjeemnalla ouddmiârkkân televisio- da 

radio- ohjjâlm pukin sääʹmǩiõlin, leša sij tuåivvu jeänab nuõri mediataʹrjjõõzz pukin 

sääʹmǩiõlin. Sääʹmǩiõllsõʹžže musikktaʹrjjõʹsse tuåivvu määŋgpeällsažvuõđ äʹrbbmusiikk da 

rääp-paʹldde. Nuuʹbbeld toʹbdde, što sääʹmǩiõllsaž mediataʹrjjõs kuâđđai jâkksen, ǥu 

ǩiõllsilttummuš ij põõžž mieʹldd lääʹddǩiõllsaž jieʹllempirrõõzzâst. Vieʹrr ǩiõl uuʹccbõʹžže 

ââʹnnmõʹžže ij kuuitâǥ puättam älšmõõvvâm vääʹnest: päärna mainste haalâst ââʹnned 

sääʹmǩiõl määŋgpeällsõʹžžen, leša tõn âânnmõʹšše ij õõutǩeârddsânji leäkku riʹttjeeʹjen 

vueiʹtlvažvuõtt juõʹǩǩpeivvsast jieʹllmest. 

Pååđääiʹj vuäʹppõsuʹvddi mainste što sij  staarjõʹtte ålgganåårrmõõžž, väʒʒmõõžž, musiikk, 

puäʒʒhååmmid , moottorpieʹǩǩjin vuejjmõõžž, kälkkummuš, tanccâmkååʹlzin vuejjmõõžž, 

kueʹllšeellmõõžž, da frisbee golf, ns. miâlggâd jiõččnaid šlaajid. Staarjõõttâmvueiʹtlvažvuõđi 

õccnjažvuõđ ǩiččlõʹdde šurrân väʹǯǯlõʹžžen juõʹǩǩ äʹrttlest da vuäʹppõsuʹvddi peäggte tõn 

pââimõssân aarǥ vääʹnnen. Vuäʹpstum staarjõõzz jiâ täi päärnai jieʹllempirrõõzzâst čuuʹt 

jiânnai ni leäkku, ǥu jäämkõõsk liâ kuʹǩes, jiâ-ka staarjõõzzid käunnai vuäʹpsteei leʹbe 

pääiʹǩ. Õõutâst vuuʹdest staarjõstoimmjummuš lij jäʹrjstum škooulâst, kååʹtt siiʹsǩäimm 

väʹǯǯlõõžži diõtt lij jouddum piijjâd ǩidd. Staarjõõzz Lääʹddjânnam maalâst leäi kullum pâi 

õõutâst vuuʹdest. 

Õõutâst äʹrttlest škooul vueiʹtlvaž serddmõš siirdčõõttâmpaaiʹǩid siiʹsǩäimmväʹǯǯlõõžži 

diõtt tuejjii  huõl, ǥu tâʹl škooulmäʹtǩǩ  kokknõõvči sõrgg 90 ǩilomettar årrses. Pieʹǩǩin 

nuõrin škooulmääʹtǩ liâ juʹn ânnʼjõõžžstes samai kuuʹǩǩ, mii kuuʹǩǩad škooulpeeiʹv täujja 

kookkas jeäʹǩǩespeivva. Nuõr mainste še, što škooulâst ij vuäǯǯ teänab 



   

 

 

3/3 

kõskkpeiʹvvporrmõõžž mâŋŋa kõskk-kooska, ij-ka kaaupâst vuäǯǯ jieʹlled koronarääʹjtõõzzi 

diõtt, nuʹtt što vuäittmõš vuäitt leeʹd lõʹsses lopp-peeiʹvest. Kuʹǩes jäämkõõsk vaiggõʹtte še 

taaurõõžži teivvmõõžžid da bläävjõõttmõõžž: škooulauʹtte õõlǥi ǩirggned.  

Staarjõõzzi da pååđääiʹj lââʹssen nuõr smeäʹtte juätkkmättʼtõõzzi da jieʹllemvueʹjji 

vueiʹtlvažvuõđid. Vuuʹdest jeäʹla vueiʹtlvažvuõđ mättʼtõõttâd leʹbe kaunnâd  tuâjj juõʹǩǩ 

niõǥǥõsämmta, ba jiiʹjjes niõǥǥõõzzi čõõđtõs vuäitt mieʹrǩǩeed jieʹllemvuuʹd da 

jieʹllemvueʹjj kuâđđmõõžž. Nuõr toʹbdde sââʹjes risttreiddsõssân da še stressjeeʹjen:  lij haal 

âʹlnnââʹnned sääʹmǩiõl, kulttuur da jieʹllemvueʹjj seämma ääiʹj, ǥu jiiʹjjes  

Oouʹdab vuâra päärnažäʹššväʹlddšeǩ teeivai sääʹmvuuʹdin jälsteeʹjid päärnaid eeʹǩǩen 2007, 

da tâʹl päärna mainste ǩiõrddmõšstes eǥšõt täujja negatiivlaid ouddjuurdid da čårstummšid. 

Tät äʹššvueʹǩǩ vaikkteʹčči puärrnemårra eeʹjji mieʹtt, tõʹnt ååʹn teivvum päärna jiâ mainstam 

što leʹčči ǩiõrddâm näkam aktiivlaž čårstummuž ǥu hääʹrveld. Tät ij kuuitâǥ miârkkšõõvv, 

jiâ-ǥu mâka säʹmmlaid puõttlõõvvtči ouddjuurd da vaajtõõlli čårstummuž. Ǩiõllaž 

vuõiggâdvuõđ jiâ määŋgin vueʹzzin täi päärnai jieʹllmest teâuddai, da sij toʹbdde 

teâđteʹmesvuõđ da ouddjuurdid säʹmmlažvuõʹtte kollʼjeen. Nuõr mainste, što jeeʹresåʹrnn 

Lääʹddjânnmest jälsteei leʹbe ålggjânnmin puõʹtti oummu jiâ ni vooʹps teâđ samai ni mâiʹd 

sääʹmǩiõlâst, kulttuurâst leʹbe jieʹllemvuõʹjjin, da päärna ǩiččlõʹdde turiisti eksotikkvâʹsttem 

ǩičldõõǥǥ jättʼteeʹjen –  måttmin leäi še ǩiččlõddmõš tõʹst, što turiist pueʹtte čuâlluuʹsest 

põrttšillju sniimmâd puõccid leʹbe sniʹmme siʹjjid sääʹmmpihttsin lååʹvtää. Nuõr mainste še 

veeʹresoummid måttmešt õõmšõõttmen jieʹllemvueʹjji ânnʼjõžäiggsažvuõđ. 

Teivvmõõžžid vuässõõttâm päärna tuåivvu, što säʹmmlažvuõđâst õõlǥči leeʹd jeänab teâtt 

vuäǯǯamnalla, što tõid kollʼjeei ouddjuurd occneʹčči. Sij teäʹddee, što säʹmmlažvuõtt lij 

määŋgååʹblǩaž da jieʹlli kulttuur, ij-ka leäkku pâi õõut sääʹmmkulttuur da ǩiõl. Nuõr teâđste 

ouddmiârkkân mäʹtǩǩeemjieʹllemvueʹjj miârkktõõzz, leša tuõʹtte, što luâttpirrõõzzi vueʹǩǩ 

lij vuõiʹǧǧest čõõnnõõđâst määŋgai sääʹmvuuʹdin jälsteeʹji jieʹllemvuâkka, mõõn määiʹnest 

Jiõŋŋmiâr ruʹvddčuõkku de äimm-muuttâs cåuʹnne päärnain jiânnai huõl. 

Puäʒʒjieʹllemvueʹjj määiʹnest ǩiččlõʹdde še väʹǯǯlõʹžžen, što naauʹdi  šeeʹllemlååʹv juâkkâʹvve 

jäänmõssân sauʹjje da nuõrttja. Huõl coouni še jååttmõõžž kalšmõõvvmõõžž 

puäʹlddemaunnâz hââʹddpââʹjeem mieʹtt. Saǥstõõllmõõžžin ǩiddee vuâmmšõõzz 

kääzzkõõzzi hueʹnes vuäǯǯamvuõʹtte päärnai jiiʹjjes jälstemvuuʹdin, seämma ǥu nuõri 

miõlltiõrvâsvuõttväʹǯǯlõõzzid, miõlltiõrvâsvuõđ kääzzkõõzzi samai hueʹnes vuâkka, da 

sokkbieʹlluuʹccbõõzzi nuõri jieʹllemvuâkka.        


